
УПАТСТВО ЗА ИЗГЛЕДОТ И СОДРЖИНАТА НА СЕМИНАРСКИОТ ТРУД НА СТУДИСКАТА ПРОГРАМА ПО АРХИТЕКТУРА И УРБАНИЗАМ
1. 
ГРАФИЧКО ОБЛИКУВАЊЕ НА ТРУДОТ

· Формат:  А4
· Писмо: Да се користи „Times New Roman“, а за курзивен текст на ма​кедонски јазик „Times New Roman MK Italic 2“ или „Verdana“, кои содржат правилен облик на македонските курзивни букви (т, п, г, д...). При обликување на корицата и насловната страница и во табелите можат да се користат и други типови писмо (пр. Verdana, Arial).
· Големина на писмото (фонт): За основниот труд да се користи големина од 12 типографски точки. За забелеш​ки, наслови на слики и графкони, текст во табели, користена литература, сорджина, список на кратенки и друг придружен текст да се користи големина од 10 типографски точки.
· Проред: 1.5 линија, без дополнително растојание на редовите во текстот.
· Маргини: Страниците се со маргини од 2,5 сm.
· Нумерирање на страниците (пагинација): Страниците се нумерираат во среди​ната на долната маргина. Нумерирањето на страниците се врши со арапски броеви поч​нувајќи од насловната страница на која нумерацијата не стои, но таа се брои (нуме​рацијата почнува од страницата 2). 

2. 
СТРУКТУРА НА ТРУДОТ
· Насловна страница: Првата страница од трудот е насловна страница, која треба да содржи: име на Универзитетот (големи букви, 16 типо​граф​ски точки), име на Факултетот (големи букви, 14 типографски точки), име, цело татково име и презиме на авторот (мали црни/бели букви, 12 ти​пографски точки), наслов на трудот (големи црни/бели букви, најмалку 14 типографски точки – во зависност од должината на насловот), ознака: Семинарски труд (мали букви, 14 типографски точки), место и година (мали букви, 14 типографски точки). 

· Апстракт: На втората страница од трудот се наоѓа апстрактот на македонски јазик, со цело име на авторот и цел наслов на трудот, како и клучни зборови. Апстрактот се пишува со букви со големина од 10 типо​графски точки со проред од 1.5 линија, а насловот со големи црни букви. Во клучните зборови тре​ба да се наведени најмногу 10 значајни поими кои се обработуваат во трудот. На третата страница од трудот се наоѓаат апстрактот и клучните зборови на англиски јазик. 
· Содржина: На следната нова страница следи содржина на трудот. Содржината треба да е прегледно уредена во согласност со структурата на трудот. По содржината може да следи список на кратенки кои се користат во текстот, доколку тие се користат често и во поголем број.
· Истражување: Семинарскиот труд треба да се подготви во обем помеѓу 2500 и 3500 зборови. За првиот докторски семинар се подготвува пишан труд во обем помеѓу 2500 и 3500 зборови, со преглед на елементи од истражувањето поврзни со изготвување предлог-проект за докторскиот труд и  презентирање на истражувачките резултати. За вториот докторски семинар се подготвува пишан труд во обем помеѓу 4500 и 6000 зборови, каде студентот изнесува елементи од резултатите поврзани со истражувањето и изработката на докторскиот труд и ги презентира истражувачките резултати.  Содржината на трудот се дефинира во соработка со менторот.
Семинарскиот труд треба да е напишан на начин на кој читателот ќе разбере што е целта на трудот, предметот на истражувањето, какви се методите на истражувањето и резултатите доби​е​ни од истражувањето. Се препорачува трудот да е поделен во поглавја и потпоглавја (наслови во рамките на поглавјето), кои можат да бидат нумерирани со арапски броеви според соодветното ниво на текстот (на пример: 1., 1.1., 1.1.1.). Се препорачува да нема повеќе од три нивоа.  
Табелите, сликите и графиконите треба да имаат соодветен наслов и да се нуме​рирани. Насловот и бројот на табелата (12 типографски точки) се ставаат над табелата во два реда и насловот се пишува со курзив. Текстот во табелата и евентуалната забелешка под неа се пишуваат со обични букви од 10 типографски точки. Насловите и броевите на сликите, шемите и графиците се ставаат долу под нив со обични букви од 10 типографски точки. Ако илустрацијата е преземена од друг автор или е веќе објавена, задолжително се наведува извор. Ако илустрацијата е репродукција на уметничко дело, мора да се наведе името на авторот (ако е познат), како и сите релевантни податоци во врска со илустрацијата.
Заклучокот е последното поглавје на основниот текст на трудот. Во него се сумирани резултатите од истражувањето и се оценува дали целта наведена во воведот е постигната. Може да содржи и предлог и насока за натамошни истражувања. 

· Користена литература: Користената литература се наведува или 1) по азбучен ред (во согласност со јазикот на кој е пишуван трудот) или 2) по редоследот на цитирањето во текстот (задолжително нумерирана и во трудот цитирана под односниот број), во зависност од начинот на цитирање на литературата. Начинот на цитирањето на литературата во текстот не смее да се менува. Во списокот на користената литература не смеат да бидат наведени трудови кои не се цитирани или на кои во текстот не се упатува. Текстот се пишува со букви од 10 типографски точки, со проред зголемен за 3 типографски точки пред секоја нова библиографска единица.
· Прилози: На крајот на трудот како прилози можат да бидат поместени разни обрасци (анкетни листови, прашалници и сл.) користени во текот на изработката на трудот. Тие треба да бидат соодветно означени (со бројки или букви) и нивен список поместен по списокот на користената литература. 
3. 
ДОКУМЕНТИРАЊЕ НА ТРУДОТ
За документирањето (референцирањето) во трудот треба да се користи:
· системот на документирање во текст (Harvard Referencing In-Text System), или 
· системот на документирање со белешки (Oxford Referencing System).
Системот на документирање во текст (Harvard Referencing In-Text System), содржи два клучни елементи: (1.) документирање во текстот на трудот и (2.) библиографија на крајот од трудот. Документирањето во текстот содржи три податоци: името на авторот/авторите, годината на издавање и бројот на страницата кога директно се цитира или кога изнесеното во врска со наведеното дело може да се посочи на една или одреден број поврзани страници (Прилог 1 и 2).
Системот на документирање со белешки (Oxford Referencing System), содржи два клучни елементи: (1.) цитат во текст, кој се состои од два дела - надреден број во текстот и забелешка на дното на страницата (фуснота) и (2.) библиографија на крајот од трудот. Белешките се нумерираат последователно, почнувајќи со „1“ во надреден знак, во континуитет низ целиот труд. Документирањето според овој систем ги содржи следните податоци: името или иницијалот на авторот пред презимето, насловот, местото на објавување, издавачот, датумот на објавување, бројот на страницата. 
Библиографијата се презентира на крајот на трудот и во неа задолжително се наведуваат сите дела користени при изработка на трудот. Делата се подредуваат: според азбучен ред (дела печатени на кирилица) и според абецеден ред (дела печатени на латиница). Стандардниот формат на референцирање за книга ги содржи следниве податоци: презиме на автор(и), иницијал, година на издавање, наслов, издавач и место на издавање. 

